
- Jesus Etxeberriak kolorea
nabarmendu du bere margoetan |

‘570 kaxa’ erakusketa zabaldu du Iruvieko Gotorlekuan

Edurne Elizondo / Irufiea

<

Jesus Etxeberria margolari ondarrutarra-
ren 570 kaxa izenburuko erakusketa
zabaldu zuen Iruiieko Udalak atzo, Nafa-
rroako hiriburuko Gotorlekuko Mistoen

Aretoan. Erakustaldi berri horretan, edo-
zein portutako lonja irudikatu nahi izan
du artista bizkaitarrak, eta, horretarako,
izenburuak argitzen duen bezala, arrai-
nak gordetzeko kaxak erabili ditu bere
koadroak osatzeko.

Jesus Etxeberria margolari bizkaitarra, atzo, Iruiiean.

JESUS ETXEBERRIAK bost
urte eman ditu 570 kaxa era-
kusketako hemeretzi koadro-
ak egiteko. Artistaren azken
urteotako garapenaren emai-
tza dira lan horiek. «Berpiz-
kundeko pintura erabat uka-
tzen duen pintura da hau,
erran zuen margolari bizkai-
tarrak atzoko aurkezpenean,
bere koadroen aurrean.

Oraina da Jesus Etxebe-
rriaren erakusketa berriko
koadroen denbora, eta, espa-
zioa, berriz, galeriakoa berta-
koa, artistak azaldu zuenez.
Iragana margotzen ari zela
konturatu zenean erabaki
zuen margolariak bere pintu-
ran urrats berriak egitea.

«Kolore zikinak margotzen
nituen, iragana gogora ekar-
tzen zuten koloreak, eta alda-
tzea erabaki nuen. Kolore
garbiei eman nien lehentasu-
na, argiari, orainari», azaldu
zuen egileak. Bere margolana
aldatzeko erabakiaren lehen
emaitza duela lau urte egin
zuen erakusketa bat izan
zen, Rito de paso izenburu-
koa, eta haren itzalean osatu
ditu Irufiean aurkeztu dituen
lanak.

Argia eta lasaitasuna

570 kaxa erakusketan, fine-
an, arrainak gordetzeko
kaxen arteko jolasa proposa-

JOXE LACALLE

tzen du Jesus Etxeberriak.
Koadro bakoitza hiru zutabe-
tan banatutako 27 kaxa pus-
kek osatzen dute. Antzeko
koloreak erabili ditu guztie-
tan, baina hondoko margo-
ak, ezberdin bikalatzen du
lan bakoitza, koloreen arteko
flabardurak agerian utzirik.

Koloreak berebiziko
garrantzia du bere lan
berrietan: «<Koadro sinpleak
ematen dute, baina lan han-
dia dago bakoitzaren atzean,
ez baita erraza obra bakoi-
tzak duen argia eta garbita-
suna agerian jartzea; eta nik
hori egin nahi nuen». Bere
erakusketak «asaitasuna»
adierazi nahi du.

‘Intxaur hauskailua’ baleta
oholtzaratuko da Donostian

W Victoria Eugenian emango dute, izotz gainean

Ainara Mendiola / Donostia
<
INTXAUR HAUSKAILUA
ikuskizuna eskainiko du
San Petersburgoko Estata-
la Izotz Gaineko Balet Kla-
sikoa konpainiak Donostia-
ko Victoria Eugenia antzo-
kian, gaur eta bihar. Balet
klasikoa eta patinaje artis-
tikoa nahasten ditu ikuski-
zunak, baina jatorrizko
bertsioa errespetatzen du.
Koreografia konpainiako
kide Konstantin A. Rassa-
din dantzari ohiak egin du
—Barishnykov eta Nureye-
vekin dantzatatu zuen gaz-
tetan—, eta guztira 36 dan-
tzari izango dira oholtza
gainean.

Intxaur hauskailua lana
eguberritan kokatuta dago-
enez, izotz pista agertokia-
ren osagaietako bat bihur-

tzen da, Esther Sagredoren
arabera —ikuskizuna Eus-
kal Herrira ekarri duen
Promo Concert erakundeko
kide da—. «Dekoratua
galaia da eta argiztapenak
efektu bereziak sortzen
ditu izotzean isladatzean,
magikoak», esan zuen atzo
Sagredok.

San Petersburgoko kon-
painia Bilboko Euskalduna
jauregian izan zen urriaren
hasieran eta arrakasta
handia lortu zuen. Donos-
tian hiru emanaldi egingo
ditu:  gaur, gaueko
20:00etan eta 22:30etan;
bihar, gaueko 20:30etan.

San Petersburgoko izotz
gaineko balet konpainiak
Europa, Amerika eta Asian
eskaini ditu ikuskizunak,
guztira 5.000 aldi baino
gehiagotan.

EGUNKARIA

Intxaur hauskailua baleta eskainiko da izotz gainean, Donostian.

‘Michel Labegerie kantatuz’
jaialdia izango da Alduden

W Olerkariaren kantuak omenduko dira urriaren 24an

Erredakzioa / Baiona

MICHEL LABEGERIEREN
kantu ezagunak eta jendau-
rrean sekula emanak izan
ez direnak kantatuko dituz-
te Baigorri ibarreko hainbat
kantarik, heldu den urria-
ren 24an, Alduden: Aire
ahizpek, Xalbador eta Ihi-
doik, eta Xendarineko ahiz-
pek (Urepelekoak denak) ;
Magali Zubillagak, Guy Zal-
dubeherek, eta Perruketak
taldeak (Aldudeko); Panpi
Portugalek, (Bankakoa); Je-
an-Louis Laka bertsolariak,
Erramun Martikorena kan-
tariak, Etxeberri ahizpek,

Angele eta Solange Aftorgak
(Baigorrikoak), eta Ortzaiz-
tarrak taldeak (Ortzaizeko-
ak), hain zuzen.

Idazle, kantari eta politi-
kari, Michel Labegerie
1980. urtean zendu zen.
Frantziako legebiltzarrean
diputatu, kontseilari nagu-
si, senadore eta Kanboko
auzapez izan zen, eta Fran-
coren diktaduraren salatze-
ko egin zituen protesta-
kantuak. Zenbait kantuk
Euskal Herri osoan itzulia
egin dute, hala nola, Gu gira
Euskadiko, Bakearen ur-
txoa, eta beste hainbat kan-
tuk...



